
 

ᒪᓂᒍᔑᐊᐧᐱᓀᐃᐧᐣ ᐅᒍᒍᔑᒥᐠ ᓇᓇᑲᒋᐦᐃᐁᐧᐃᐧᐣ 
ᐊᐃᐧᔭᐠ ᑲᑕᓴᑭᐃᐧᓀᐊᐧᐨ 40 ᓀᐃᐧᐨ 49 

  

ᐁᑲᐧ ᐅᐁᐧ ᒋᑭᑫᐣᑕᒪᐣ 
ᐁᑲᐧ ᐅᐣᑌᕑᐃᔪ ᐅᒍᒍᔑᒥᐠ ᓇᓇᑲᒋᐦᐃᐁᐧᐃᐧᐣ ᐱᒧᒋᑫᐃᐧᐣ ᐅᐸᑯᓭᓂᒪᐊᐧᐣ ᐊᐃᐧᔭᐣ 40 ᓀᐃᐧᐨ 49 ᑲᑕᓴᑭᐃᐧᓀᓂᐨ 

ᒋᒪᒥᑎᓀᐣᑕᒧᐊᐧᐨ ᒋᓇᓇᑲᒋᐦᐃᔭᑲᓄᐊᐧᐨ ᒥᓇ ᒋᐸᐧᑌᐱᓇᑲᓄᐊᐧᐨ, ᒪᓂᒍᔑᐊᐧᐱᓀᐃᐧᐣ ᐅᒍᒍᔑᒥᑲᐠ ᐅᒋ. ᐊᔭᒥᐦᐃ 

ᑲᒪᐡᑭᑭᐃᐧᓂᑦ ᒥᓇ ᑭᒪᐡᑭᑭᐃᐧᑫᐧᑦ ᓇᐣᑕ ᐅᐊᐧᐁᐧ Health811 ᐊᓄᑭᓇᑲᐣ ᒋᑲᓄᓇᐨ ᐅᐁᐧ ᐅᒋ: 

• ᑐᑲᐣ ᑲᓇᓂᒋᔭᔭᐣ ᒋᒪᓂᒍᔑᐊᐧᐱᓀᔭᐣ ᑭᒍᒍᔑᒥᐠ 

• ᒥᓇ ᒋᐃᐧᒋᐦᐃᑯᔭᐣ ᒥᓄᓭᐃᐧᓇᐣ ᒥᓇ ᒋᓇᓇᑲᒋᐦᐃᑯᔭᐣ ᒪᓂᒍᔑᐊᐧᐱᓀᐃᐧᐣ ᓇᓇᑲᒋᐦᐃᐁᐧᐃᐧᐣ 

• ᐁᑲᐧ ᐅᐁᐧ ᒪᐊᐧᐨ ᑲᑭᒋᓀᐣᑕᑲᐧᐠ ᑲᐧᔭᐠ ᒋᑲᓇᐁᐧᐣᑕᒪᐣ ᑭᐱᒪᑎᓱᐃᐧ ᒥᓄᔭᐃᐧᐣ 

ᐁᑲᐧ ᐊᐃᐧᔭᐠ ᑲᐃᐧᒋᑕᓴᑭᐁᐧᓀᒪᑕᐧ ᐁᑲᐧ ᐊᐱᐣ ᑲᐃᓀᐣᑕᒧᐊᐧᐨ ᒋᐅᑕᐱᓇᒧᐊᐧᐨ ᐅᒍᒍᔑᒥᑲᐠ ᓇᓇᑲᒋᐦᐃᐁᐧᐃᐧᐣ ᐊᒥᐁᐧ 

ᐁᐃᔑᓭᐠ ᑕᑕᓱ ᓂᔑᔭᐦᑭ ᒋᓇᓇᑲᒋᐦᐃᔭᑲᓄᐊᐧᐨ. 

 

ᐁᑲᐧ ᐊᐊᐧᓀᓇᐠ ᑫᑭᐅᑕᐱᓇᒧᐊᐧᐨ ᐅᐣᑌᕑᐃᔪ ᐅᒍᒍᔑᒥᐠ ᓇᓇᑲᒋᐦᐃᐁᐧᐃᐧᐣ ᐱᒧᒋᑫᐃᐧᐣ? 

ᐃᑫᐧᐊᐧᐠ, ᑲᓂᔓᐊᒐᑯ ᐱᒪᑎᓯᐊᐧᐨ, ᒥᓇ ᐱᑯ ᑯᑕᑭᔭᐠ ᐊᐃᐧᔭᐠ 40 ᓀᐃᐧᐨ 74 ᑲᑕᓴᑭᐃᐧᓀᐊᐧᐨ ᐅᑫᐧᓂᐊᐧᐣ ᑫᑯᓇᐣ ᐅᒋ: 

• ᐁᑲ ᓇᐣᑕ ᑲᐃᓇᒪᒋᐦᐅᐊᐧᐨ ᐅᒍᒍᔑᒥᐊᐧᐠ 

• ᐁᑲ ᐱᐅᑕᓇᐠ ᑲᓇᑲᐧᓂᓂᐠ ᒋᐱᒪᓂᒍᔑᐊᐧᐱᓀᐊᐧᐨ ᐅᒍᒍᔑᒥᐊᐧᐠ 

• ᐁᑲ ᑲᑭᐅᒋᒪᒋᔕᐧᑲᓄᐊᐧᐨ (ᐁᑲ ᑲᑭᐅᒋᒪᒋᔕᐧᑲᓄᐊᐧᐨ ᒋᐅᑕᐱᓇᑲᓄᓂᐨ ᐅᒍᒍᔑᒥᐊᐧᐣ) 

• ᐁᑲ ᐊᔕᔾ ᑲᑭᐅᒋᓇᓇᑲᒋᐦᐃᔭᑲᓄᐊᐧᐨ ᐯᔑᑯᔕᐱᐱᓯᑦ (11) ᐱᐅᑕᓇᐠ 

• ᐁᑲᐧ ᒥᓇ ᐸᑲᐣ ᑲᐃᔑᔭᐨ ᑐᑲᐣ ᑲᑭᐊᐸᒋᑐᐨ ᑫᑯᓇᐣ ᒪᒪᐤ ᓂᔭᓂᐊᐦᑭ (5). 

ᐁᑲᐧ ᒪᐊᐧᐨ ᐊᔭᑲᐧᒥᓯᒪᑲᐣ ᒋᓇᓇᑲᒋᐦᐃᑯᔭᐣ ᒣᑲᐧᐨ ᑲᑭᐢᑲᐊᐧᐊᐧᓯᔭᐣ. ᐁᑲᐧ ᑭᐡᐱᐣ ᐁᑲ ᐁᓇᑕᐁᐧᐣᑕᒪᐣ ᒋᓇᓇᑲᒋᐦᐃᑯᔭᐣ 

ᒣᑲᐧᐨ ᑲᑭᐢᑲᐊᐧᐊᐧᓯᔭᐣ, ᐱᓇᒪ ᑭᔭᑦ ᐱᐦᐅᐣ ᓂᐦᓱᐱᓯᑦ (3) ᐃᐡᑲᐧ ᓂᑕᐃᐧᑭᐨ ᑭᓂᒐᓂᐡ, ᒥᓴᐊᐧᐨ ᑭᔭᐱᐨ ᐁᐅᒍᒍᓴᐳᒥᔭᐣ. 

 

ᑲᓄᑫᐣ: ᑲᓄᐡ ᑭᒪᐡᑭᑭᐃᐧᓂᑦ ᓇᐣᑕ ᑭᒪᐡᑭᑭᐃᐧᑫᐧᑦ ᑭᐡᐱᐣ ᓇᐣᑕ ᐃᔑᑭᑫᓂᒪᑕᐧ ᑭᒍᒍᔑᒪᐠ (ᑭᐊᐧᑭᑲᓇᐠ), ᑐᑲᐣ ᓇᐣᑕ 

ᐁᐱᑯᓯᔭᐣ ᓇᐣᑕ ᐁᒥᐢᑯᓭᐊᐧᐨ ᑭᒍᒍᔑᒪᐠ ᐁᑲᐧ ᐁᑲ ᐁᓂᑲᑌᐡᑲᒪᑲᐠ ᐃᒪ ᑲᔦ ᑲᐅᒋᓄᓂᔭᐊᐧᓯᔭᐣ. ᐁᑲᐧ, ᑲᔦ ᒣᑲᐧᐨ 

ᑲᑭᐢᑲᐊᐧᐊᐧᓯᔭᐣ ᒥᓇ ᑲᓄᓂᔭᐊᐧᓯᔭᐣ ᑲᐃᐧᐣ ᓇᐣᑕ ᑲᐃᔑᑭᑫᐣᑕᓯᐣ ᑲᒪᓂᒍᔑᐊᐧᐱᓀᔭᐣ ᑭᒍᒍᔑᒥᐠ, ᐁᑲᐧ ᒪᐊᐧᐨ 

ᑭᒋᓀᐣᑕᑲᐧᐣ ᑲᐧᔭᐠ ᒋᓇᓇᑲᒋᔭᑕᐧ ᑭᒍᒍᔑᒥᒪᐠ. ᐁᑲᐧ ᐊᐱᐣ ᓇᐣᑕ ᐃᔑᑭᑫᓂᒪᑕᐧ ᑭᒍᒍᔑᒪᐠ ᑲᐧᓂᐣ ᑕᔑᓀ ᐅᐁᐧ 

ᒪᓂᒍᔑᐊᐧᐱᓀᐃᐧᐣ ᑲᑐᒋᑫᒪᑲᐠ, ᔕᑯᐨ ᑕᒥᓄᓭ ᓀᐃᐧᐨ ᒋᓇᓇᑲᒋᐦᐃᑯᔭᐣ. 

 



ᐁᑲᐧ ᒋᓂᓯᑐᑕᒪᐣ ᐅᐁᐧ ᑭᓇᓂᒋᔭᐃᐧᐣ 

ᐁᑲᐧ ᐅᑫᐧᓂᐊᐧᐣ ᒪᓂᒍᔑᐊᐧᐱᓀᐃᐧᐣ ᑭᒍᒍᔑᒥᑲᐠ ᓇᓇᑲ ᐱᑯ ᑫᑯᓇᐣ ᑕᐅᒋᔑᓭ ᐅᐁᐧ ᒋᐅᒋᐊᔭᔭᐣ ᒪᓂᒍᔑᐊᐧᐱᓀᐃᐧᐣ 

ᑭᒍᒍᔑᒥᑲᐠ. ᐁᑲᐧ ᒪᐊᐧᐨ ᒥᐡᑕᐦᐃ ᑲᐅᒋᓂᓯᑐᑕᐣ ᑫᑯᓀᓂᐊᐧᐠ ᐅᐁᐧ ᐃᓇᐱᓀᐃᐧᐣ ᐁᑲᐧ ᒋᑐᑕᒪᐣ ᑲᑫᐧᑌᐃᐧ ᐯᐸᐣ 

ᐱᐊᐧᐱᑯᐠ ᑲᑕᑲᐧᐠ (mycancerIQ.ca) ᐁᑲᐧ ᑫᒋᓇᐨ ᓂᔭᓄᔕᐸᐧᔭᑎᓭᐠ (15) ᑲᐱᒥᑲᐣ ᐁᑲᐧ ᐯᔑᐠ ᐁᐧᒥᑎᑯᔑᒧᒪᑲᐣ ᐁᑲᐧ 

ᑯᑕᐠ ᐸᑲᐤᔾᔑᒪᑲᐣ. ᐁᑲᐧ ᐊᑎᐟ ᐅᑫᐧᓂᐊᐧᐣ ᓇᓇᑕᐃᐧᑭᑫᐣᒋᑫᐃᐧᓇᐣ ᐊᐧᐸᑕᐦᐃᐁᐧᒪᑲᓄᐣ ᑲᑐᑕᑯᐊᐧᐨ ᐊᐃᐧᔭᐠ ᒥᓇ 

ᑲᓂᓯᑯᐊᐧᐨ ᐅᐁᐧ ᒪᓂᒍᔑᐊᐧᐱᓀᐃᐧᐣ ᐅᒍᒍᔑᒥᑲᐠ ᑲᐃᔑᐊᐧᐸᒋᑲᑌᓂᐠ ᐁᑲᐧ ᓇᓇᑲ ᑕᓴᑭᐃᐧᓀᐊᐧᐠ ᒥᓇ ᓇᓇᑲ 

ᐃᔑᓇᑯᓯᐊᐧᐠ. ᐁᑲᐧ ᐅᑫᐧᓂᐊᐧᐠ ᑲᓀᐣᑎᔭᐣᐢ ᑲᑕᓯᐊᐧᐨ ᐅᒪ ᑲᓇᑕ ᐁᑲᐧ ᐁᑲ ᑲᐁᐧᒥᑎᑯᔑᐃᐧᑫᐧᐃᐧᐊᐧᐨ ᒥᓇ 

ᑲᐅᐡᑲᑎᓯᐃᐧᑫᐧᐃᐧᐊᐧᐨ ᒥᔑᐣ ᐅᒋᐃᐡᑲᐧᐱᒪᑎᓯᐊᐧᐠ ᐅᐁᐧ ᒪᓂᒍᔑᐊᐧᐱᓀᑫᐃᐧᐣ ᐅᒍᒍᔑᒥᐊᐧᐠ ᐁᑲᐧ ᐃᐧᐣ ᐅᐡᑲᑎᓯᐃᐧ 

ᐁᐧᒥᑎᑯᔑᑫᐧᐠ ᑲᐃᐧᐣ ᐅᐁᐧᒋᐦᐃᑐᐊᐧᐨ. ᔕᑯᐨ, ᑲᐃᐧᐣ ᐃᐧᓂᑯ ᒪᔑᐃᐧᐣ ᒪᔭᑦ ᒋᑭᑫᐣᑕᑲᐧᐠ ᑫᑯᓀᐣ ᑲᐅᒋᐃᔑᓭᐊᐧᑫᐧᐣ ᓇᓇᑲ 

ᐊᐃᐧᔭᐠ. ᐁᑲᐧ ᐊᐊᐧᔑᒣ ᐃᐧᑭᑫᐣᑕᒪᐣ ᐅᒪ ᐱᐊᐧᐱᑯᐠ ᑲᓇᐊᐧᑕᐣ. ontariohealth.ca/breast-cancer-differences. 

 

ᐁᑲᐧ ᒋᐅᓀᐣᑕᒪᐣ ᑭᐡᐱᐣ ᐅᐁᐧ ᓇᓇᑲᒋᐦᐃᐁᐧᐃᐧᐣ ᒋᐸᑭᑎᓂᑎᓯᔭᐣ ᒋᑐᑕᒪᐣ 

ᐁᑲᐧ ᑕᐢ, ᐊᐃᐧᔭᐠ 40 ᓀᐃᐧᐨ 49 ᑲᑕᓴᑭᐃᐧᓀᐊᐧᐨ ᒪᐊᐧᐨ ᑕᐸᓴᓂ ᐅᐁᐧ ᒋᓇᐱᓀᐊᐧᐨ ᐊᐱᒋᐃᐧᐣ ᐊᐃᐧᔭᐠ 50 ᓀᐃᐧᐨ 70 

ᑲᑕᓴᑭᐃᐧᓀᐊᐧᐨ. ᐁᑲᐧ ᐅᐁᐧ ᑲᐃᒋᑲᑌᐠ ᑲᐧᔭᐠ ᒋᒥᓄᓭᔭᐣ ᐃᐧᐸᐨ ᓇᓇᑲᒋᐦᐃᑯᔭᐣ ᐁᑲᐧ ᑲᔦ ᐁᒪᔭᑭᓭᐠ ᐊᐱᒋᐃᐧᐣ ᐅᑫᐧᓂᐊᐧᐠ 

ᐊᐃᐧᔭᐠ 50 ᓀᐃᐧᐨ 70 ᑲᑕᓴᑭᐃᐧᓀᐊᐧᐨ. ᐁᑲᐧ ᑭᐡᐱᐣ ᐁᑲ ᓇᑕᐁᐧᐣᑕᒪᐣ ᐱᓇᒪ ᒋᓇᓇᑲᒋᐦᐃᑯᔭᐣ, ᑭᔭᑦ ᑭᑕᓇᓇᑲᒋᐦᐃᑯ 

ᓇᑫ ᓇᐊᐧᐨ. ᐁᑲᐧ ᐅᐣᑌᕑᐃᔪ ᒪᓂᒍᔑᐊᐧᐱᓀᑫᐃᐧᐣ ᐅᒍᒍᔑᒥᑲᐠ ᓇᓇᑲᒋᐦᐃᐁᐧᐃᐧᐣ ᐱᑲᐧᓇᐱ ᓇᓇᑲᒋᐦᐃᔭᑲᓄᐊᐧᐠ 40 

ᓀᐃᐧᐨ 70. 

 

ᐁᑲᐧ ᐅᐁᐧ ᐃᐧᑕᒪᑫᐃᐧᐣ ᒪᓂᒍᔑᐊᐧᐱᓀᐃᐧᐣ ᐅᒍᒍᔑᒥᑲᐠ ᓇᓇᑲᒋᐦᐃᐁᐧᐃᐧᐣ ᐱᒧᒋᑫᐃᐧᓇᐣ ᐃᒪ ᑭᒋᒧᑭᒪᓇᑭᐠ:

ᑭᐡᐱᐣ 1,000 ᐃᑫᐧᐊᐧᐠ ᒪᒋᓇᓇᑲᒋᐦᐃᔭᑲᓄᐊᐧᐨ 40 

779 ᐃᑫᐧᐊᐧᐠ ᑲᐃᐧᐣ ᓇᐣᑕ ᒋᐃᓇᒪᒋᐦᐅᐊᐧᐨ ᐅᐁᐧ 

ᒪᓂᒍᔑᐊᐧᐱᓀᐃᐧᐣ ᓇᓇᑲᒋᐦᐃᐁᐧᐃᐧᐣ (ᑲᐅᔕᐊᐧᐡᑲᐧᐠ*) 

ᐁᑲᐧ 200 ᓇᓇᑲᒋᒋᑫᐃᐧᓇᐣ ᒣᑲᐧᐨ ᑲᐱᒪᑎᓯᐊᐧᐨ 

(ᑲᐊᐱᑌᐊᐧᐠ*) 

ᐁᑲᐧ 12 ᑲᓇᐱᓇᓇᑲᒋᐦᐃᔭᑲᓄᐊᐧᐨ ᒣᑲᐧᐨ 

ᑲᐱᒪᑎᓯᐊᐧᐨ (ᑲᐅᓴᐃᐧᓯᐨ ᐊᐧᒐᑯᐢ*) 

ᐁᑲᐧ ᓴᑯᓱ (9) ᑲᔦ ᑲᓇᐊᐧᐸᒋᑲᑌᐊᐧᓄᐣ ᒣᑲᐧᐨ 

ᑲᐱᒪᑎᓯᐊᐧᐨ (ᑲᐊᓂᐱᐊᐧᐠ*) 

*ᐁᑲᐧ ᑲᓇᑲᐧᑭᐣ ᑫᑯᓇᐣ ᐅᐊᐧᐁᐧ ᐯᔑᐠ (1) ᐊᐃᐧᔭ 

ᑭᐡᐱᐣ 1,000 ᐃᑫᐧᐊᐧᐠ ᒪᒋᓇᓇᑲᒋᐦᐃᔭᑲᓄᐊᐧᐨ 50 

 
833 ᐃᑫᐧᐊᐧᐠ ᑲᐃᐧᐣ ᓇᐣᑕ ᒋᐃᓇᒪᒋᐦᐅᐊᐧᐨ ᐅᐁᐧ 

ᒪᓂᒍᔑᐊᐧᐱᓀᐃᐧᐣ ᓇᓇᑲᒋᐦᐃᐁᐧᐃᐧᐣ (ᑲᐅᔕᐊᐧᐡᑲᐧᐠ*) 

ᐁᑲᐧ 150 ᓇᓇᑲᒋᒋᑫᐃᐧᓇᐣ ᒣᑲᐧᐨ ᑲᐱᒪᑎᓯᐊᐧᐨ 

(ᑲᐊᐱᑌᐊᐧᐠ*) 

ᐁᑲᐧ 10 ᑲᓇᐱᓇᓇᑲᒋᐦᐃᔭᑲᓄᐊᐧᐨ ᒣᑲᐧᐨ 

ᑲᐱᒪᑎᓯᐊᐧᐨ (ᑲᐅᓴᐃᐧᓯᐨ ᐊᐧᒐᑯᐢ*) 

ᐁᑲᐧ ᓂᓴᐧᓱ (7) ᑲᔦ ᑲᓇᐊᐧᐸᒋᑲᑌᐊᐧᓄᐣ ᒣᑲᐧᐨ 

ᑲᐱᒪᑎᓯᐊᐧᐨ (ᑲᐊᓂᐱᐊᐧᐠ*) 

*ᐁᑲᐧ ᑲᓇᑲᐧᑭᐣ ᑫᑯᓇᐣ ᐅᐊᐧᐁᐧ ᐯᔑᐠ (1) ᐊᐃᐧᔭ 

 

ᐁᑲᐧ ᐅᑫᐧᓂᐊᐧᐠ 40 ᑲᑕᓴᑭᐃᐧᓀᐊᐧᐨ ᐃᐧᐸᐨ ᑲᒪᒋᓇᓇᑲᒋᐦᐃᔭᑲᓄᐊᐧᐨ ᑲᐃᐧᐣ ᒪᓂᒍᔑᐊᐧᐱᓀᐃᐧᐣ ᐅᒍᒍᔑᒥᑲᐠ 

ᑕᐅᒋᐃᐡᑲᐧᐱᒪᑎᓯᓯᐊᐧᐠ ᐊᐱᒋᑫᐃᐧᐣ ᐅᑫᐧᓂᐊᐧᐠ 50 ᑲᑕᓴᑭᐃᐧᓀᐊᐧᐨ ᑲᓇᓇᑲᒋᐦᐃᔭᑲᓄᐊᐧᐨ. ᐁᑲᐧ, ᐅᑫᐧᓂᐊᐧᐠ 40 

ᑲᑕᓴᑭᐃᐧᓀᐊᐧᐨ ᓇᓇᑲ ᒋᐃᑐᐊᐧᐨ, ᑐᑲᐣ ᑲᔦ ᐁᑲ ᒋᓇᑲᐧᓂᓂᐠ ᑭᒋᐊᑯᓯᐃᐧᐣ, (ᑐᑲᐣ ᐁᑲ ᑲᓇᑲᐧᐠ ᒪᓂᒍᔑᐃᐧᐱᓀᐃᐧᐣ, ᒥᓇ 

ᒥᓴᐊᐧᐨ ᐁᑲ ᒪᓂᒍᔑᐊᐧᐱᓀᑫᐃᐧᐣ ᑲᐊᔭᐊᐧᐨ), ᒥᓇ ᑯᑕᑭᔭᐣ ᓇᓇᑲᒋᒋᑫᐃᐧᓇᐣ (ᑫᑯᓇᐣ ᑲᓇᓇᑲᒋᒋᑲᑌᑭᐣ), ᒥᓇ ᑲᒥᑭᑲᑌᐠ 

http://www.mycanceriq.ca/cancers/breast
https://www.cancercareontario.ca/en/guidelines-advice/cancer-continuum/screening/race-ethnicity-breast-cancer


(ᑐᑲᐣ ᑲᒥᑭᑲᑌᐠ ᒥᓇ ᑲᓇᑕᐃᐧᒋᑲᑌᐠ ᑭᒋᐊᑯᓯᐃᐧᐣ ᐅᒪ ᐊᐃᐧᔭ ᐅᐱᒪᑎᓯᐃᐧᓂᐠ). ᐁᑲᐧ ᐅᐁᐧ ᐃᐧᑕᒪᑫᐃᐧᐣ ᑲᐅᑎᓂᑲᑌᐠ 

ᑭᒋᒧᑭᒪᓇᑭᐠ, ᓇᐣᑕ ᑕᒪᔭᑭᓭ ᑲᓀᐣᑎᔭᐣᐢ ᑲᐃᔑᓇᓇᑲᒋᐦᐃᔭᑲᓄᐊᐧᐨ ᑕᐱᓀᑲ ᒪᔭᑭᓭᐊᐧᐣ ᐊᑯᓯᐃᐧ ᐱᒧᒋᑫᐃᐧᓇᐣ. 

 

ᐁᑲᐧ ᐊᓂᐣ ᑫᑐᑕᒪᐣ ᒪᓂᒍᔑᐊᐧᐱᓀᐃᐧᐣ ᐅᒍᒍᔑᒥᑲᐠ ᒋᓇᓇᑲᒋᐦᐃᑯᔭᐣ 

ᐁᑲᐧ ᑭᔭᑦ ᑭᑕᐃᔑᑭᐟ ᐅᒪ ᒪᓂᒍᔑᐊᐧᐱᓀᐃᐧᐣ ᐅᒍᒍᔑᒥᑲᐠ ᓇᓇᑲᒋᐦᐃᐁᐧᐃᐧᐣ ᐊᐦᐃᐠ ᐅᐣᑌᕑᐃᔪ ᐅᒍᒍᔑᒥᐠ 

ᓇᓇᑲᒋᐦᐃᐁᐧᐃᐧᐣ ᐱᒧᒋᑫᐃᐧᐣ ᑲᐃᔑᑕᑲᐧᐠ. ᐁᑲᐧ ᑲᐧᓂᐣ ᑕᑲᐨ ᑭᒪᐡᑭᑭᐃᐧᓂᑦ ᓇᐣᑕ ᑭᒪᐡᑭᑭᐃᐧᑫᐧᑦ ᐯᐸᓂᓂ 

ᐅᑲᒪᓯᓇᐦᐊᓯᓇᐊᐧ ᒋᓇᓇᑲᒋᐦᐃᑯᔭᐣ. ᐁᑲᐧ ᒋᒥᑲᒪᓂᐣ ᐅᑫᐧᓂᐊᐧᐣ ᐱᒧᒋᑫᐃᐧᑲᒥᑯᐣ, ᒥᓇ ᐃᐧᑕᒪᑫᐃᐧᐣ, ᒥᓇ 

ᑲᐃᔑᑕᐃᐧᓯᑭᐣ, ᒥᓇ ᑲᐱᐃᐧᓇᓂᐊᐧᐠ ᐁᑲᐧ ᒋᐃᔑᑭᑐᔭᐣ, ᐅᒪ ᐃᓇᐱᐣ ᐅᐣᑌᕑᐃᔪ ᒥᓄᔭᐃᐧᐣ ᐱᐦᐅᐃᐧᐣ ᐱᐊᐧᐱᑯᐠ 

ontariohealth.ca/breastscreeninglocations ᓇᐣᑕ ᐃᔑᑭᑐᐣ 1-800-668-9304 ᒋᐃᐧᑕᒪᑯᔭᐣ ᐅᒪ 

ᐅᐣᑌᕑᐃᔪ ᐅᒍᒍᔑᒥᐠ ᓇᓇᑲᒋᐦᐃᐁᐧᐃᐧᐣ ᐱᒧᒋᑫᐃᐧᐣ ᑲᐃᔑᑕᑲᐧᐠ. 

 

 
ᐅᐁᐧ ᓇ ᑭᓇᑕᐁᐧᐣᑕᐣ ᐃᐧᑕᒪᑫᐃᐧ ᒪᓯᓇᐦᐃᑲᐣ? 1-877-280-8538, TTY 1-800-855-0511, info@ontariohealth.ca. 
 

http://www.ontariohealth.ca/breastscreeninglocations
mailto:info@ontariohealth.ca

